
ᐋᓐᓂᐊᖃᖕᓇᙱᑦᑐᓕᕆᔨᒻᒪᕆᐅᑉ ᐅᖃᐅᓯᒃᓴᖏᑦ 
ᐅᑐᐱᕆ 2023 

ᐃᓄᐃᑦ ᖃᓄᐃᙱᓐᓂᖏᓐᓂᒃ ᐅᓂᒃᑳᓕᐊᑦ ᐊᑑᑎᖃᑦᑎᐊᖅᑐᓂᒃ ᑐᓴᖅᑎᑦᑎᔪᓐᓇᖅᐳᑦ ᐃᑲᔪᖅᑐᐃᓗᑎᒡᓗ 
ᐃᓱᒪᓕᐅᕆᓂᐊᖅᑎᓪᓗᒋᑦ. ᓴᖅᑭᔮᖅᑎᑦᑎᔾᔪᑎᒋᔪᓐᓇᖅᑕᕗᑦ, ᐃᓱᒪᒃᓴᖅᓯᐅᕈᑎᒋᓗᒋᑦ ᓴᙱᓂᑦᑎᓐᓂ 
ᐊᒃᓱᕈᕐᓇᖅᑐᓂᓪᓗ, ᐊᒻᒪᓗ ᓄᓇᕗᒻᒥᐅᑦ ᖃᓄᐃᙱᓐᓂᖏᑦ ᐃᓅᓯᖃᑦᑎᐊᕐᓂᖏᓪᓗ 
ᐱᐅᓯᕚᓪᓕᖅᑎᓐᓇᓱᐃᓐᓇᕐᓗᒋᑦ. ᑖᓐᓇ ᐱᓕᕆᐊᕆᓂᐊᕐᓗᒍ ᓄᓇᓕᖕᓂ, ᐃᓄᐃᑦ ᑲᑐᔾᔨᖃᑎᒌᓂᑦ, ᐊᓯᖏᓐᓂᒃ 
ᑎᒍᒥᐊᖅᑎᐅᖃᑕᐅᔪᓂᑦ ᑲᑐᔾᔨᖃᑎᖃᕆᐊᖃᐃᓐᓇᕐᓂᐊᖅᐳᑦ.  

ᓄᓇᕗᒻᒥ ᓱᓕ ᐃᒃᐱᒍᓱᖕᒪᑕ ᓄᓇᕐᔪᐊᓕᒫᒥ ᖃᓂᒪᓐᓇᐅᑉ ᐊᒃᑐᐃᓂᕆᓚᐅᖅᑕᖓᓂ ᐊᕐᕌᒍᓂ ᐅᓄᙱᑦᑐᓂᑦ 
ᐊᓂᒍᖅᑐᓂᑦ. ᓄᓇᕗᒻᒥᐅᑦ, ᓄᓇᓖᓪᓗ ᓄᓇᕐᔪᐊᓕᒫᒥ, ᐅᓄᖅᑐᓂᒃ ᐱᑦᑕᐃᓕᒪᖃᑦᑕᕆᐊᖃᓚᐅᖅᐳᑦ 
ᐊᓯᔾᔩᔭᕆᐊᖃᖅᖢᑎᒡᓗ ᐃᒻᒥᓂᒃ ᐊᓯᒥᓂᒡᓗ ᓴᐳᔾᔨᓇᓱᒃᖢᑎᒃ. ᐃᓚᖏᑦ, ᓲᕐᓗ ᐃᓐᓇᐃᑦ ᑕᐃᒃᑯᐊᓗ ᑮᓇᐅᔭᓂᒃ 
ᐃᑲᔫᑎᒃᓴᖃᙱᓐᓂᖅᓴᐃᑦ, ᐊᒃᑐᖅᑕᐅᓂᖅᓴᐅᓚᐅᖅᐳᑦ. ᑖᒃᑯᐊ ᐊᒃᑐᖅᑕᐅᔪᑦ ᑕᐅᑐᒃᖢᒋᑦ, ᐃᓕᓴᕆᓪᓗᒋᓪᓗ 
ᐅᓄᕐᓂᖅᓴᓂᒃ ᐱᓕᕆᐊᒃᓴᖃᓚᐅᖅᑐᑦ ᐋᓐᓂᐊᖃᕐᓇᙱᑦᑐᓕᕆᔨᑦ, ᑖᓐᓇ ᐅᓂᒃᑳᖅ ᐱᔾᔪᑎᖃᓗᐊᖅᐳᖅ 
ᓄᓇᕐᔪᐊᓕᒫᒥ ᓄᕙᕐᔪᐊᕐᓇᐅᓚᐅᖅᑐᒥᑦ.  

ᐱᑕᖃᑦᑎᐊᖅᐳᖅ, ᓴᙱᓂᖃᖅᖢᑎᒃ ᐊᒻᒪᓗ ᖃᐅᔨᒪᑦᑎᐊᖅᖢᑎᒃ ᐃᓄᐃᑦ ᐃᓕᖅᑯᓯᖏᓐᓂᒃ, ᐃᓅᓯᖏᓐᓂᒃ 
ᐊᒻᒪᓗ ᐱᒻᒪᕆᐅᑎᑕᖏᓐᓂᒃ. ᐅᔾᔨᕐᓇᖅᑐᒥᑦᑕᐅᖅ ᐃᓄᐃᑦ ᖃᓄᐃᙱᓐᓂᖏᑦ ᐃᓅᖃᑎᒌᓪᓗ 
ᐊᒃᓱᕈᕐᓇᖅᑐᖅᓯᐅᕈᑎᖃᖃᑦᑕᕆᕗᑦ ᓄᓇᕗᒻᒥᐅᑦ. ᐃᓚᓕᐅᔾᔨᕙᓪᓕᐊᖏᓐᓇᕐᓗᑎᒃ ᐊᑐᕈᒥᓇᕐᓂᖅᐹᓂᒃ 
ᐋᓐᓂᐊᖅᑐᓕᕆᓂᕐᒥᑦ ᐊᑐᕐᓂᐊᕐᓂᕋᖅᓯᒪᔭᖏᓪᓗ ᓄᓇᕗᑦ ᐊᖏᕈᑎᖓᓂ ᒪᓕᒃᑐᓂᒃ ᐃᓄᐃᑦ 
ᐱᖅᑯᓯᖏᓐᓂᒡᓗ, ᓲᕐᓗ ᐃᓅᖃᑎᒌᑦᓯᐊᕐᓂᖅ (ᐊᓯᑦᑎᓐᓂᒃ ᐃᒃᐱᒍᓱᑦᑎᐊᕐᓂᖅ, ᐃᓅᖃᑎᒌᖕᓂᖅ ᐊᒻᒪᓗ 
ᑲᒪᑦᑎᐊᕐᓂᖅ ᐃᓄᖕᓂᒃ), ᐃᑲᔫᑕᐅᔪᓐᓇᖅᐳᑦ ᑖᒃᑯᓂᖓ ᐊᒃᓱᕈᕐᓇᖅᑐᓂᒃ ᑲᒪᒋᔭᖃᖅᑎᓪᓗᑕ.  

ᐱᓕᕆᖃᑕᐅᔪᑦ ᖁᔭᓕᕙᒃᑲ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓃᑦᑐᑦ ᑲᑎᖅᓱᐃᓚᐅᕐᒪᑕ ᑐᑭᓯᒋᐊᕈᑎᒃᓴᓂᒃ 
ᐃᓚᓕᐅᔾᔭᐅᔪᓂᑦ ᑕᕝᕙᓂ ᐅᓂᒃᑳᓕᐊᒥ, ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑏᑦ ᐊᒃᓱᕈᖅᖢᑎᒃ ᐱᓕᕆᓚᐅᖅᑐᑦ 
ᐋᓐᓂᐊᖅᑐᓂᖅ ᑲᒪᒋᔭᖃᖅᖢᑎᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᓂᑦ ᐱᔨᑦᑎᕋᖅᑎᓪᓗᒋᑦ ᓄᓇᕘᓕᒫᒥ.  

ᓄᓇᕗᒻᒥᐅᑦ ᑕᑯᑎᑦᑎᓚᐅᖅᐳᑦ ᐃᓄᑦᑎᐊᕙᓪᓚᕆᐅᓂᖏᓐᓂᒃ ᐊᒻᒪᓗ ᓴᐱᓕᖅᓴᕋᐃᙱᓐᓂᖏᓐᓂᒃ 
ᑕᐃᔅᓱᒪᓂᐅᑎᓪᓗᒍ. ᐅᓄᖅᑐᓂᒃ ᐃᓄᐃᑦ ᐊᒻᒪ ᓄᓇᓖᑦ ᓱᓕ ᐱᓕᕆᔪᓐᓇᖅᐳᑦ ᓇᖕᒥᓂᖅ ᐊᓯᒥᓂᒡᓗ 
ᓴᐳᔾᔨᓯᒪᓇᓱᒡᓗᑎᒃ ᐊᐃᑦᑐᕐᓗᐃᓐᓇᖅᑐᒥᒃ, ᐋᓐᓂᐊᓕᕇᒃᑯᑎᒧᓪᓗ ᑲᐱᔭᐅᓗᑎᒃ ᐱᔪᓐᓇᕌᖓᑕ. 
ᖁᔭᓕᑦᑎᐊᕆᕗᖓ ᐱᓕᕆᖃᑎᖃᕈᓐᓇᖅᑎᑕᐅᓚᐅᕋᒪ ᓄᓇᓕᖕᓂ ᐱᓕᕆᖃᑎᒌᓂᓪᓗ ᐃᓄᐃᑦ ᖃᓄᐃᙱᓐᓂᑦ 
ᑕᒪᐃᓐᓂᒃ ᐱᐅᓯᕚᓪᓕᖁᓪᓗᒍ ᓄᓇᕘᒥ ᐊᕕᒃᑐᖅᓯᒪᔪᓂᑦ, ᐃᒪᓐᓈᖅᑐᖅᑕᐅᓪᓗᑎᒃ ᐃᑲᔪᖅᑎᒌᖕᓂᕐᒥᒃ, 
ᐱᓕᕆᖃᑎᒌᖕᓂᖅ ᐊᔾᔨᒌᒥᒃ ᐱᔾᔪᑎᖃᕐᓗᑎᒃ.  

 

ᐅᕙᙶᖅᑐᖅ, 

ᓗᑦᑖᖅ ᔮᔅᒪᓐ ᐹᐅᐊ 

ᐋᓐᓂᐊᖃᖕᓇᙱᑦᑐᓕᕆᔨᒃᑯᑦ ᐊᖓᔪᖅᑳᖑᓚᐅᑲᒃᑐᖅ, ᓄᓇᕗᒻᒥ  

ᐱᒋᐊᕐᓂᖓ 
ᐃᓄᐃᑦ ᖃᓄᐃᙱᓐᓂᖏᓐᓂᒃ ᐅᓂᒃᑳᓕᐊᖅ ᖃᐅᔨᒋᐊᕈᑎᒃᓴᓂᒃ ᓴᖅᑭᑎᑦᑎᕗᖅ ᐃᓄᒋᔭᐅᔪᑦ 
ᖃᓄᐃᙱᓐᓂᖏᓐᓂᒃ ᐱᔾᔪᑕᐅᔪᓪᓗ ᒥᒃᓵᓄᑦ ᖃᓄᐃᙱᓐᓂᖏᓐᓂᒃ ᐊᒃᑐᐃᔪᓂᑦ. ᐅᓂᒃᑳᓕᐊᖅ 
ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓐᓇᖅᑐᖅ ᐃᓄᖏᑦ ᐅᓂᒃᑲᐅᓯᕆᓗᒋᑦ, ᐃᓄᐃᑦ ᖃᓄᐃᙱᓐᓂᖏᓐᓂᒃ, 
ᖃᓄᐃᙱᓐᓂᖏᓐᓂᒃ ᐊᒃᑐᐃᔪᓐᓇᖅᑐᓂᒃ, ᐋᓐᓂᐊᕐᕕᖕᒥ ᑲᒪᒋᔭᐅᔪᓐᓇᕐᓂᖏᓐᓂᒃ, ᐊᒻᒪᓗ 
ᐱᔾᔪᑕᐅᓕᖅᐸᒃᑐᓂᑦ. ᑖᒃᑯᐊ ᐅᓄᖅᑐᓂᒃ ᐱᔾᔪᑎᖃᖃᑦᑕᖅᐳᑦ ᐊᔪᕐᓇᖅᖢᓂᓗ ᐃᓅᖃᑎᒌᖃᑦᑕᐅᑎᔪᓄᑦ, 
ᐊᒻᒪᓗᑦᑕᐅᖅ ᖃᓄᖅ ᐊᒃᑐᐃᖃᑦᑕᕐᒪᖔᑦ ᐃᓄᖏᑕ ᖃᓄᐃᙱᓐᓂᖏᓐᓂᒃ.    

ᐃᓄᐃᑦ ᖃᐅᔨᒪᔭᑐᖃᖏᑦ ᐃᒪᓐᓈᖅᑐᕈᑕᐅᓇᓱᒃᐳᑦ ᐃᓱᒪᓕᐅᖅᐸᓪᓕᐊᔪᓂᑦ ᓄᓇᕗᒻᒥ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓪᓗ ᐱᓕᕆᐊᕆᔭᖏᑦ ᐱᖃᓯᐅᑎᓪᓗᒋᑦ. ᑎᑎᕋᖅᓯᒪᔪᑦ ᐃᓚᖓᓂ 44(6)(e) 
ᓄᓇᕗᒻᒥ ᐋᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐱᕙᒌᔭᕆᐊᖃᖅᐳᖅ 
ᓴᖅᑭᑎᑦᑎᕙᒡᓗᓂᓗ ᐊᕐᕌᒍ ᒪᕐᕉᒃ ᐊᓂᒍᑐᐊᕌᖓᑦ, ᐅᓂᒃᑳᒥᒃ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐃᓄᐃᑦ 
ᖃᓄᐃᙱᓐᓂᖏᑦ ᐱᔾᔪᑎᒋᓪᓗᒋᑦ ᓄᓇᕗᒻᒥ.  

ᐋᓐᓂᐊᖃᕐᓇᙱᑦᑐᓕᕆᔨᒻᒪᕆᒃ ᐃᓄᐃᑦ ᖃᓄᐃᙱᓐᓂᖏᓐᓂᒃ ᐅᓂᒃᑳᓕᐅᖃᑦᑕᕆᐊᖃᖅᐳᖅ 
ᑐᑭᓯᒋᐊᕈᑎᒃᓴᓂᒃ ᓴᖅᑭᑎᑦᑎᖁᓪᓗᒍ ᐊᑐᐊᒐᕐᓂᒃ ᐃᑲᔪᖅᑐᐃᔪᓂᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐱᓕᕆᐊᖑᔪᓂᑦ ᖃᓄᐃᙱᓐᓂᖏᓐᓂᒃ ᓴᖅᑭᑕᐅᔪᑦ ᐱᐅᓯᕚᓪᓕᖁᓪᓗᒋᑦ ᐊᒻᒪ ᐃᓄᐃᑦ ᖃᓄᐃᙱᓐᓂᖏᑕ 
ᐊᔾᔨᒌᙱᓐᓂᕆᕙᒃᑕᖏᑦ ᐅᓄᕈᓐᓃᖅᐹᓪᓕᕐᓗᑎᒃ.  

ᓄᕙᕐᔪᐊᕐᓇᖅ-19 ᖃᓂᒪᓐᓇᐅᑎᓪᓗᒍ ᐊᒃᑐᐃᓂᖓ ᒪᓕᒃᖢᒍ, ᑖᓐᓇ ᐅᓂᒃᑳᖅ ᐱᔾᔪᑎᖃᓪᓗᐊᑕᖅᐳᖅ 
ᑕᒪᑐᒥᖓ, ᐱᓗᐊᖅᑐᒥ ᐃᓚᖏᓐᓂᒃ ᐋᓐᓂᐊᕆᔭᐅᕙᒃᑐᑦ ᑎᑎᕋᖅᓯᒪᔪᑦ ᑲᑎᑕᐅᓚᐅᖅᑐᑦ ᖃᓂᒪᓐᓇᐅᑎᓪᓗᒍ.   
ᐅᔾᔨᕈᓱᒃᐳᒍᑦ ᐅᓄᖅᑐᓂᒃ ᐊᐃᑦᑐᕐᓗᐃᔪᓐᓇᖅᑐᓂᒃ ᖃᓂᒪᓐᓇᖅᑕᖃᕐᒪᑦ ᓄᕙᕐᔪᐊᕐᓇᖅ-19 ᐊᓯᖏᓐᓂᒃ 
ᐋᓐᓂᐊᖃᕐᓇᙱᑦᑐᓕᕆᔨᓪᓗ ᐊᐃᑦᑐᕐᓗᐃᓐᓇᖅᑐᑦ ᖃᓂᒪᓐᓇᐃᑦ ᐊᓯᒃᑲᓐᓂᖏᓐᓂᒃ ᐱᓕᕆᐊᒃᓴᖃᕐᒪᑕ. 
ᐱᓕᕆᖃᑎᒌᑦ ᑲᑐᔾᔨᖃᑎᒌᖃᑦᑕᖅᐳᑦ ᐊᕐᕕᓂᓕᖕᓂᑦ ᐋᓐᓂᐊᖅᑐᓕᕆᔨᑦ ᐊᐅᓚᓂᖏᓐᓂᒃ ᐱᓗᐊᖅᑐᒥ 
ᑲᓇᑕᒥ ᓇᓗᓇᐃᖅᑕᐅᓯᒪᔪᓂᑦ: ᐃᓄᒋᐊᒃᑐᑦ ᖃᓄᐃᙱᓐᓂᖏᓐᓂᒃ ᖃᐅᔨᓴᕐᓂᖅ, ᖃᓄᐃᙱᓐᓂᖏᓐᓂᒃ 
ᖃᐅᔨᓴᑦᑎᐊᕐᓂᖅ, ᖃᓄᐃᙱᓐᓂᖏᑦ ᓴᐳᔾᔭᐅᓯᒪᓗᑎᒃ, ᖃᓄᐃᙱᓐᓂᖏᓐᓂᒃ ᓴᖅᑭᔮᖅᑎᑦᑎᒃᑲᓐᓂᕐᓂᖅ, 
ᖃᓂᒻᒪᒃᑕᐃᓕᒪᑎᑦᑎᓂᖅ ᐋᓐᓂᖅᑎᑦᑎᑦᑕᐃᓕᒪᓂᖅ, ᐊᒻᒪᓗ ᑐᐊᕕᕐᓇᖅᑐᓄᑦ ᐱᕙᒌᔭᕐᓂᖅ ᑭᐅᔾᔪᑎᖃᕐᓂᕐᓗ.  

ᐃᑲᔫᑎᐅᓂᐊᖅᑐᑦ ᓄᕙᒡᔪᐊᕐᓇᐅᑎᓪᓗᒍ ᐅᑯᐊᖑᔪᑦ ᑐᓴᐅᒪᑎᑦᑎᓗᑎᒃ ᐋᖅᑭᒃᓱᐃᓗᑎᒡᓗ ᐊᔾᔨᒌᙱᑦᑐᓂᑦ 
ᐱᓕᕆᖃᑎᒌᓂᑦ, ᐅᑯᐊᓗ ᓄᓇᓕᖕᓂ ᐊᒻᒪᓗ ᕼᐋᒻᒪᓚᒃᑯᓐᓂ, ᐃᓄᐃᑦ ᑲᑐᔾᔨᖃᑎᒌᑦ, ᐃᓛᒃᑯᑦ ᑲᑐᔾᔨᖃᑎᒌᑦ, 
ᐋᓐᓂᐊᖃᕐᓇᙱᑦᑐᓕᕆᔨᑦ ᐊᓯᖏᓪᓗ ᐱᓕᕆᕝᕖᑦ. ᑖᓐᓇ ᐅᓂᒃᑳᖅ ᖃᓄᐃᓕᖓᓂᖓᓂᒃ ᑎᑎᕋᖅᓯᒪᕗᖅ 
ᑕᐃᔅᓱᒪᓂᐅᑎᓪᓗᒍ ᑭᓯᐊᓂ ᑕᒪᕐᒥᒃ ᐃᑲᔫᑎᐅᓂᐊᖅᑐᑦ ᐅᕝᕙᓘᓐᓃᑦ ᐱᓕᕆᖃᑎᒌᒃᑐᑦ 
ᑎᑎᕋᖅᑕᐅᓯᒪᙱᖦᖢᑎᒃ ᓇᓂᑐᐃᓐᓇᖅ ᐋᓐᓂᐊᖃᕐᓇᙱᑦᑐᓕᕆᔨᓂᑦ, ᐅᖁᒪᐃᓐᓂᕐᓂᐊᕐᕕᖕᓂᑦ, ᐊᒻᒪ 
ᑲᑐᔾᔨᖃᑎᒌᓕᒫᑦᑎᐊᓂᑦ ᐃᑲᔫᑎᐅᓂᐊᖅᑐᓂᑦ ᓄᕙᒡᔪᐊᕐᓇᐅᑎᓪᓗᒍ.  

ᖃᓄᐃᙱᓐᓂᖏᓐᓂ ᐱᔾᔪᑕᐅᓕᖅᐸᒃᑐᑦ ᐃᓗᓕᖏᑦ 
2021−ᒥ ᓈᓴᐃᓚᐅᖅᑎᓪᓗᒋᑦ, 37,000 ᖃᓂᒋᔮᓃᓚᐅᖅᐳᑦ ᐃᓄᐃᑦ ᓄᓇᕗᒻᒥ ᓄᓇᖃᖅᑐᑦ, ᐃᓄᐃᑦ 
ᓄᓇᖓᑕ ᐃᓚᒋᓪᓗᓂᐅᒃ. 85−ᐳᓴᓐᐸᓗᐃᑦ ᐃᓄᖏᑦ ᐃᓅᕗᑦ. ᓄᓇᕗᒻᒥ ᐃᓄᒋᐊᖕᓂᖏᑦ ᒪᒃᑯᒃᑑᑎᐅᓛᖑᕗᑦ 
ᐊᕕᒃᑐᖅᓯᒪᔪᓕᒫᓂ ᑲᓇᑕᒥ.  40−ᐳᓴᓐᑲᓴᑦᑎᐊᑦ ᓄᓇᕗᒻᒥ ᐃᓄᖏᑦ 18−ᓂᒃ ᑐᖔᓂᓪᓗ ᐅᑭᐅᖃᖅᐳᑦ. 
ᑲᓇᑕᒥ, ᑕᐃᒪᓐᓇ ᐅᑭᐅᖃᖅᑎᒋᔪᐃᑦ 19−ᐳᓴᖓᓃᐸᓗᒃᐳᑦ.  

ᖃᓄᐃᙱᓐᓂᖏᓐᓂᒃ ᓴᖅᑭᑕᐅᔪᑦ ᐊᒃᑐᖅᑕᐅᖃᑦᑕᖅᐳᑦ ᖃᓄᐃᙱᓐᓂᖏᓐᓂᒃ ᐱᔾᔪᑕᐅᓕᖅᐸᒃᑐᓂᑦ 
ᓴᐳᔾᔭᐅᔾᔪᑕᐅᔪᓐᓇᖅᖢᑎᒃ ᐅᓗᕆᐊᓇᕈᑕᐅᔪᓐᓇᖅᖢᑎᒡᓗ. ᐃᓄᐃᑦ ᐃᓕᖅᑯᓯᖓ, ᐅᖃᐅᓯᖓ, ᖃᐅᔨᒪᓂᖏᑦ 
ᐊᒻᒪᓗ ᐃᓱᒪᒋᔭᐅᔪᑦ ᓴᙱᓂᖃᖅᐳᑦ ᐱᑕᖃᑦᑎᐊᖅᖢᑎᒡᓗ ᓄᓇᕗᒻᒥ. ᐅᔾᔨᕐᓇᖅᑐᒥᑦᑕᐅᖅ ᐃᓄᐃᑦ 
ᖃᓄᐃᙱᓐᓂᖏᑦ ᐊᒃᓱᕈᕐᓇᖅᑐᖅᓯᐅᕈᑎᖃᖃᑦᑕᕐᒥᔪᑦ ᓄᓇᕗᒻᒥᐅᑦ. ᐃᓄᐃᑦ ᑕᐱᕇᑦ ᑲᓇᑕᒥ, 
ᖃᓄᐃᙱᓐᓂᕐᒥᑦ ᓇᓗᓇᐃᖅᓯᓚᐅᖅᐳᑦ ᐃᓄᐃᑦ ᐃᓱᒪᒋᔭᖓᒍᑦ "ᖃᓄᐃᙱᓐᓂᖅ ᐊᒻᒪ ᐊᕙᑎᓕᕆᓂᖅ 
ᐊᒃᑐᐊᖃᑦᑕᐅᑎᖕᒪᑕ, ᑕᒪᐃᓐᓄᓪᓗ ᑐᕌᖅᑕᐅᓇᓱᒋᐊᖃᓪᓚᕆᒃᐳᖅ ᐃᓄᐃᑦ ᖃᓄᐃᙱᑦᑎᐊᕐᓂᖏᓐᓄᑦ.  
ᐃᓄᖕᓄᑦ, ᖃᓄᐃᙱᑦᑎᐊᕐᓂᖅ ᖃᓂᒪᓂᑐᐃᓐᓇᐅᙱᒻᒪᑦ." ᑕᒪᐃᓐᓄᑦ ᑐᕌᖅᑕᐅᓇᓱᒃᑐᑦ ᐅᑯᐊᖑᕗᑦ 
ᐃᓕᖅᑯᓯᖅᐳᑦ ᐅᖃᐅᓯᕗᓪᓗ, ᓄᑕᖅᑲᓂᒃ ᐃᓕᓐᓂᐊᕆᐅᖅᓴᑎᑦᑎᓂᖅ, ᐃᓄᐃᑦ ᑮᓇᐅᔭᓕᐅᖅᐸᒃᑐᑦ, 
ᐋᓐᓂᐊᖅᑐᓕᕆᔨᑦ ᐱᔨᑦᑎᕋᖅᑎᖏᑦ ᐊᑐᐃᓐᓇᐅᔪᑦ, ᐊᒻᒪᓗ ᐃᓱᒪᒃᑯᑦ ᖃᓄᐃᙱᑦᑎᐊᕐᓂᖅ.  ᐃᓚᖏᑦ 
ᐱᔾᔪᑕᐅᔪᑦ ᓴᖅᑭᑲᑕᐃᓐᓇᖃᑦᑕᖅᐳᑦ, ᐅᑯᐊᓗ ᐃᒡᓗᒃᓴᓂᒃ ᓂᕿᓂᒡᓗ ᐊᑐᐃᓐᓇᐅᑎᑦᑎᓂᖅ.  

ᐃᒡᓗᑭᒃᓴᓗᐊᖃᑦᑕᖅᑐᑦ ᓄᓇᕗᒻᒥ ᐅᔾᔨᕐᓇᖅᑐᒻᒪᕆᐅᕗᑦ. ᓄᓇᕗᒻᒥ ᐃᓄᐃᑦ ᐃᓄᒋᐊᓗᐊᖅᑐᑦ ᖃᔅᓯᐅᓂᖏᑦ 
ᐅᓄᖅᓯᒋᐊᓚᐅᖅᐳᑦ 2016−ᒥᑦ 2021−ᒧᑦ 2021−ᒥ ᓈᓴᖅᑕᐅᓚᐅᖅᑐᑦ ᒪᓕᒃᖢᒋᑦ. ᑕᓪᓕᒪᐅᒍᑎᒃ ᐱᖓᓱᑦ 
ᐃᓄᐃᑦ ᓄᓇᕗᒻᒥ ᐃᓄᒋᐊᓗᐊᖅᑐᒥ ᐊᖏᕐᕋᖃᖅᐳᑦ, 1/3−ᐸᓗᐃᓪᓕ ᐃᓄᐃᑦ ᓄᓇᕗᒻᒥ ᐃᒡᓗᖃᓚᐅᖅᖢᑎᒃ 
ᓴᓇᔭᐅᒃᑲᓐᓂᕆᐊᖃᓪᓚᕆᒃᑐᒥᑦ.  ᐃᓄᒋᐊᓗᐊᖅᑐᑦ ᐊᓂᐊᕝᕕᖃᑦᑎᐊᙱᓗᐊᖅᑐᓪᓗ 
ᐊᒃᑐᐊᓂᖃᖃᑦᑕᖅᓯᒪᕗᑦ ᓄᕙᕐᔪᐊᕐᓇᖅ-19−ᒥᑦ, ᐳᕙᒡᓗᖕᓇᒥᑦ, ᐊᓯᖏᓐᓂᒃ ᐳᕙᒃᑯᑦ ᖃᓂᒻᒪᒍᑕᐅᕙᒃᑐᓂᑦ 
ᐊᓯᖏᓐᓂᒡᓗ ᐋᓐᓂᐊᕈᑕᐅᕙᒃᑐᓂᑦ ᐊᐃᑦᑐᕐᓗᐃᖃᑦᑕᐅᑎᓂᖅᓴᐅᓪᓗᑎᒃ. ᓂᕿᒃᓴᖃᑦᑎᐊᙱᓐᓂᖅ 
ᓇᓗᓇᐃᖅᑕᐅᒐᔪᒃᐳᖅ ᐃᓄᖕᓂᑦ ᓂᕿᒃᓴᖃᑦᑎᐊᙱᑦᑐᖃᓕᕌᖓᑦ ᐊᒻᒪᓗ ᓂᕿᑦᑎᐊᕙᖕᓂᒃ 
ᐱᑕᖃᑦᑎᐊᙱᒃᑳᖓᑦ.  2017-2018, 57−ᐳᓴᓐ, ᓄᓇᕗᒻᒥ ᓇᓗᓇᐃᖅᑕᐅᓚᐅᖅᐳᑦ 
ᓂᕿᖃᑦᑎᐊᖃᑦᑕᓚᐅᙱᑦᑐᑦ.  

ᓄᕙᕐᔪᐊᕐᓇᖅ-19−ᒧᑦ ᖃᓄᐃᓕᐅᕈᑕᐅᔪᑦ ᐊᐅᓚᑕᐅᕗᑦ ᐋᓐᓂᐊᖅᑐᓕᕆᔾᔪᑎᑦ ᖃᓄᐃᓕᐅᕈᑎᖏᓐᓄᑦ 
ᐱᓕᕆᐊᖏᓐᓄᓪᓗ ᐊᕐᕌᒍᑦ ᒪᕐᕉᒃ ᐅᖓᑖᓄᑦ, ᐊᓯᖏᑦ ᐊᐃᑦᑐᕐᓗᐃᓐᓇᙱᑦᑐᑦ ᖃᓂᒪᓐᓇᐃᑦ 
ᐊᐃᑦᑐᕐᓗᐃᓐᓇᖅᑐᓪᓗ ᓱᓕ ᐊᒃᓱᕈᕈᑕᐅᖃᑦᑕᖅᐳᑦ ᓄᓇᕗᒻᒥ. ᐅᓄᙱᓐᓂᖅᓴᐃᑦ ᓄᓇᕗᒻᒥᐅᑦ 
ᖃᓄᐃᙱᓐᓂᖏᑦ ᐊᒻᒪᓗ ᐃᓱᒪᒃᑯᑦ ᖃᓄᐃᙱᓐᓂᖏᓐᓂᒃ ᖃᓄᐃᙱᓐᓂᕋᐃᖃᑦᑕᖅᐳᑦ 
ᖃᓄᐃᙱᑦᑎᐊᕐᓂᕋᐃᓪᓗᑎᒡᓘᓐᓃᑦ, ᐊᓯᖏᑦ ᑲᓇᑕᒦᑦᑐᑦ ᑕᐅᑐᒃᖢᒋᑦ. 60−ᐳᓴᓐ ᐅᖓᑖᓂ ᓄᓇᕗᒻᒥᐅᑦ 
ᓯᒡᒐᓕᐊᖅᑐᖃᑦᑕᖅᐳᑦ ᐊᒻᒪ ᓱᓕ ᐊᔪᕐᓇᖅᑐᖅᓯᐅᕈᑎᖃᖃᑦᑕᖅᐳᑦ ᐊᓯᖏᓐᓂᒃ ᓱᕐᕋᖕᓇᖅᑐᓂᒃ. ᐳᕙᒡᓗᖕᓇᖅ 
ᐊᒻᒪᓗ ᖁᕕᕐᕆᕙᒃᑐᑦ (ᐱᓗᐊᖅᑐᒥ syphilis) ᐅᓄᕐᓂᖏᑦ ᓱᓕ ᖁᑦᑎᒃᑐᒻᒪᕆᐅᕗᑦ 
ᑲᒪᒋᔭᐅᑦᑎᐊᕆᐊᖃᖅᖢᑎᒡᓗ.  

ᓄᕙᒡᔪᐊᕐᓇᖅ−19  
ᓄᕙᕐᔪᐊᕐᓇᖅ-19 ᐳᕙᒃᑯᑦ ᖃᓂᒻᒪᓯᓪᓚᕆᐅᕗᖅ SARS-CoV-2−ᒧᑦ ᑕᐃᒪᐃᔾᔪᑎᖃᓕᖅᐸᒃᖢᓂ, ᖃᓂᒪᓐᓇᖅ 
ᐊᐃᑦᑐᕐᓗᐃᓐᓇᖅᑐᖅ ᓯᕗᓪᓕᖅᐹᒥ ᖃᐅᔨᔭᐅᓚᐅᖅᓯᒪᓪᓗᓂ ᐃᓄᖕᓂᑦ ᑎᓯᐱᕆ 2019−ᖑᑎᓪᓗᒍ. 
ᓄᕙᕐᔪᐊᕐᓇᖅ-19 ᓄᓇᕐᔪᐊᓕᒫᒥ ᖃᓂᒻᒪᒍᑕᐅᓚᐅᖅᓯᒪᕗᖅ ᒫᔾᔨ 2020 ᑎᑭᑎᓪᓗᒍ, ᖃᓂᒪᕐᔪᐊᑲᑕᓕᖅᖢᑎᒃ, 
ᐃᓅᔪᓐᓃᑲᑕᓕᖅᖢᑎᒃ, ᐊᒻᒪᓗ ᐃᓅᖃᑎᒌᑦ ᑮᓇᐅᔭᓕᐅᕈᑎᓪᓗ ᓈᒻᒪᙱᓕᐅᕈᑎᖃᓕᖅᖢᑎᒃ ᐊᕐᕌᒍᑦ ᐱᖓᓱᑦ 
ᐅᖓᑖᓄᑦ. ᒪᐃ 2023−ᒥ, ᓄᓇᕐᔪᐊᕐᒥ ᐋᓐᓂᐊᖅᑐᓕᕆᔨᑦ ᑲᑐᔾᔨᖃᑎᒌᖏᑦ ᓇᓗᓇᐃᖅᓯᓚᐅᖅᐳᑦ 
ᓄᕙᕐᔪᐊᕐᓇᖅ-19 ᑭᒃᑯᑐᐃᓐᓇᓄᑦ ᑐᐊᕕᕐᓇᖅᑑᔪᓐᓃᕐᓂᖓᓂ ᓄᓇᕐᔪᐊᓕᒫᒥ ᐃᓱᒫᓘᑕᐅᔪᒥᒃ ᑭᓯᐊᓂᓕ 
ᓇᓗᓇᐃᖅᓯᓚᐅᖅᖢᑎᒃ ᓄᓇᕐᔪᐊᓕᒫᒥ ᓄᕙᒡᔪᐊᕐᓇᖅ ᓱᓕ ᐊᓂᒍᖅᓯᒪᙱᓐᓂᖓᓂ ᑕᐃᔅᓱᒪᓂᐅᑎᓪᓗᒍ. 
ᖃᓂᒪᓐᓇᖅ ᓱᓕ ᐊᐃᑦᑐᕐᓘᑕᐅᕙᓪᓕᐊᓚᐅᖅᑐᖅ ᓂᕆᐅᒃᐳᓪᓗ ᐊᓯᔾᔨᖅᐸᓪᓕᐊᓂᐊᕋᓱᒋᔭᐅᓪᓗᓂ 
ᖃᑯᒍᙳᒃᑲᓐᓂᖅᐸᑦ.  

ᐊᔾᔨᑲᓴᒋᓪᓗᓂᐅᒃ ᐊᓯᖏᓐᓂᒃ, ᓄᓇᕗᒻᒥ ᓄᕙᒡᔪᐊᕐᓇᒥ ᐊᑐᖅᓯᒪᕗᑦ ᒫᓐᓇᒧᑦ ᑎᑭᖦᖢᒍ ᒪᕐᕉᖕᓂ 
ᐊᔾᔨᒌᙱᑦᑐᓂᑦ: ᓯᕗᓪᓕᖅᐹᒥ, Omicron ᓯᕗᓂᐊᒍᑦ, 2020 ᓄᙳᐊᓂ 2021 ᓄᙳᐊᓄᑦ ᐱᖃᑖᓂᓗ, 
Omicron, 2021 ᓄᙳᐊᓂ ᐱᒋᐊᓚᐅᖅᖢᓂ ᒫᓐᓇ ᓱᓕ ᑲᔪᓯᓪᓗᓂ. ᓄᕙᒡᔪᐊᕐᓇᖅ ᐱᒋᐊᓕᓵᖅᑎᓪᓗᒍ, 
ᓇᓗᓇᐃᖅᑕᐅᔾᔪᑎᒃᓴᓪᓚᑦᑖᒥᒃ ᖃᐅᔨᓴᖅᑕᐅᔪᑎᑕᖃᓚᐅᙱᑦᑐᖅ, ᐋᓐᓂᐊᓕᕇᒃᑯᑎᑦ ᑲᐴᑎᑦ ᐅᕝᕙᓘᓐᓃᑦ 
ᖃᐅᔨᒪᔭᐅᔪᓂᒃ ᐃᓅᓕᓴᐅᑎᓂᒃ ᓄᕙᕐᔪᐊᕐᓇᖅ-19−ᒧᑦ ᑐᕌᖓᔪᒥᒃ.  ᖃᐅᔨᓴᑲᑕᒃᑐᑦ ᓱᒃᑲᓕᔪᒥᒃ 
ᐱᒋᐊᖅᑎᑕᐅᓚᐅᖅᐳᑦ ᓄᓇᕗᒻᒥ ᐋᓐᓂᐊᓕᕇᒃᑯᑎᓪᓗ ᑲᐴᑎᑦ ᐊᑐᐃᓐᓇᐅᓕᖅᖢᑎᒃ 2020 ᓄᙳᐊᓄᑦ 
ᑎᑭᖦᖢᒍ. 

ᐱᓗᐊᖅᑐᒥ Omicron ᓯᕗᓂᐊᓂ, ᓄᓇᕗᒻᒥ ᐃᓄᖏᑦ ᐅᓗᕆᐊᓇᖅᑐᒦᓚᐅᖅᐳᑦ ᖃᓂᒻᒪᕐᔪᐊᑐᐃᓐᓇᕆᐊᓖᑦ 
ᓄᕙᕐᔪᐊᕐᓇᖅ-19−ᒧᑦ. ᐊᔾᔨᒋᙱᖦᖢᓂᐅᒃ, Omicron ᐊᑐᖅᑎᓪᓗᒍ ᓄᓇᕗᒻᒥ ᐃᓄᖏᑦ 
ᖃᓂᒻᒪᕐᔪᐊᑐᐃᓐᓇᕆᐊᖃᙱᓐᓂᖅᓴᐅᓚᐅᖅᐳᑦ ᓄᕙᕐᔪᐊᕐᓇᖅ-19−ᒧᑦ, ᐱᓗᐊᖅᑐᒥ ᐋᓐᓂᐊᓕᕇᒃᑯᑎᒧᑦ 
ᓴᐳᔾᔭᐅᓯᒪᓂᖏᓐᓄᑦ. ᑕᐃᓐᓇ ᐊᑐᖅᑎᓪᓗᒍ, ᓄᕙᕐᔪᐊᕐᓇᖅ-19 ᖃᐅᔨᔭᐅᓚᐅᖅᐳᖅ ᑕᒪᐃᓐᓂᒃ ᐊᕙᑎᓪᓗ 
ᑕᓪᓕᒪᑦ ᓄᓇᓕᖕᓂᑦ ᐊᓯᔾᔨᖅᐸᓪᓕᐊᓕᖅᖢᓂᓗ ᐃᑲᔫᑎᒃᓴᑦ ᐱᑕᖃᙱᓐᓂᖅᓴᐅᓕᖅᖢᑎᒃ ᐃᑲᔫᐅᑎᐅᓇᔭᖅᑐᑦ 
ᓄᕙᕐᔪᐊᕐᓇᖅ-19−ᑖᖅᑕᐃᓕᒪᑎᑦᑎᓂᕐᒧᑦ, ᖃᐅᔨᔭᐅᓗᓂ, ᐊᒻᒪᓗ ᐊᐅᓚᑕᐅᓗᓂ. 

ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᑦ ᑐᐊᕕᕐᓇᖅᑑᓂᖓ ᐃᓱᓕᓚᐅᖅᐳᖅ ᐊᐃᕆᓕ 2022−ᒥ, 
Omicron−ᖃᕐᓂᕋᖅᑕᐅᔪᑦ ᐅᓄᕈᓐᓃᖅᐹᓪᓕᖅᑎᓪᓗᒋᑦ ᐊᔾᔨᑲᓴᒋᓕᖅᖢᓂᐅᒃ ᐊᓯᖏᓐᓂᒃ ᑲᓇᑕᒦᑦᑐᓂᒃ, 
ᓄᓇᕗᒻᒥᐅᓪᓗ ᐅᓄᕐᓂᖅᓴᓪᓚᕇᑦ ᐃᑲᔫᑎᒃᓴᖃᕈᓐᓇᖅᓯᓪᓗᑎᒃ, ᓲᕐᓗ ᑲᐴᑎᓂᒃ, ᖃᓂᒻᒪᒡᔪᐊᖏᓐᓂᖅᓴᐅᖁᓪᓗᒋᑦ 
ᓄᕙᕐᔪᐊᕐᓇᖅ-19−ᒧᑦ. 

ᑕᕝᕙᓂ ᐅᓂᒃᑳᕐᒥ ᑎᑎᕋᖅᓯᒪᕗᖅ ᐋᓐᓂᐊᕆᔭᐅᕙᒃᑐᑦ ᖃᓄᐃᓕᖓᓂᖓᓂ SARS-CoV-2 
ᐊᐃᑦᑐᕐᓘᑕᐅᕙᒃᑐᖅ ᖃᓂᒪᓐᓇᖅ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᑦ ᑐᐊᕕᕐᓇᖅᑐᒦᑎᑦᑎᓪᓗᒋᑦ ᒫᔾᔨ 20, 
2020−ᒥ ᐊᐃᕆᓕ 11, 2022−ᒧᑦ. ᖃᓄᐃᙱᓐᓂᖏᓐᓂᒃ ᓴᖅᑭᑕᐅᔪᓂᑦ ᐃᓚᐃᓐᓇᑯᓗᖏᑦ 
ᓇᓗᓇᐃᖅᑕᐅᖕᒪᑕ ᓄᕙᕐᔪᐊᕐᓇᖅ-19 ᖃᓂᒪᓐᓇᖅ ᐊᑦᑕᕐᓇᕐᔪᐊᕐᓂᖏᓪᓗ ᓴᖅᑭᓚᐅᖅᑐᑦ (ᓲᕐᓗ 
ᐋᓐᓂᐊᕐᕕᖕᒧᑦ ᐅᓂᒃᑎᑕᐅᔪᑦ, ICU−ᒧᑦ ᐃᓯᖅᑎᑕᐅᓯᒪᔪᑦ, ᐊᒻᒪᓗ ᐃᓅᔪᓐᓃᖅᑐᑦ ᓄᕙᕐᔪᐊᕐᓇᖅ-19−ᒧᑦ).    

ᐊᐃᑦᑑᑕᐅᓐᓇᖅᑐᓂᒃ ᖃᐅᔨᓴᕐᓂᖅ 
ᑲᑎᖦᖢᒋᑦ 3,548 SARS-CoV-2 ᖃᓂᒻᒪᒃᑐᑦ ᐅᖃᐅᓯᐅᓚᐅᖅᐳᑦ ᐋᓐᓂᐊᖃᕐᓇᙱᑦᑐᓕᕆᔨᓄᑦ 
ᐋᓐᓂᐊᖃᕐᓇᙱᑦᑐᓕᕆᔨᑦ ᑐᐊᕕᕐᓇᖅᑐᒦᑎᓪᓗᒋᑦ (ᒫᔾᔨ 2020−ᒥ ᐊᐃᕆᓕ 2022−ᒧᑦ) (ᐊᔾᔨᙳᐊᖅ 1).  
ᖃᓂᒪᓂᕋᖅᑕᐅᔪᑦ ᐅᖃᐅᓯᐅᓚᐅᖅᑐᑦ ᖃᔅᓯᑐᐃᓐᓇᓂᒃ ᐅᑭᐅᓖᑦ, ᐊᑯᓪᓕᖅᐹᒥ ᐅᑭᐅᖃᖅᖢᑎᒃ 27−ᓂᒃ.  
ᑕᒪᐃᓐᓂᒃ, ᑲᑎᖦᖢᒋᑦ 56 ᐋᓐᓂᐊᕐᕕᖕᒧᑦ ᐅᓂᒃᑎᑕᐅᓚᐅᖅᐳᑦ, 8−ᖑᓪᓗᑎᒃ ICU −ᒧᑦ ᐃᓯᖅᑎᑕᐅᔪᑦ, 
8−ᖑᓪᓗᑎᒡᓗ ᐃᓅᔪᓐᓃᖅᑐᑦ ᐅᖃᐅᓯᐅᓚᐅᖅᖢᑎᒃ. ᖃᐅᔨᒪᒋᑦ ᖃᓂᒻᒪᓚᐅᖅᑐᑦ ᐅᕐᓂᖏᑦ Omicron−ᒥ 
ᖃᓂᒪᓐᓇᐅᑎᓪᓗᒍ ᐅᓄᙱᓗᐊᖅᑐᒃᓴᐅᔪᑦ ᖃᐅᔨᓴᖅᑕᐅᔪᑎᖏᑦ ᐊᓯᔾᔨᖅᓯᒪᔪᑦ ᒪᓕᒃᖢᒋᑦ ᑕᐃᔅᓱᒪᓂ. 

 

 

 

 

 

 

 

 

 

 

 

 

 

 

ᐊᔾᔨᙳᐊᖅ 1: ᓄᕙᕐᔪᐊᕐᓇᖅ-19−ᒧᑦ ᖃᓂᒪᓂᕋᖅᑕᐅᔪᑦ ᐅᓄᕐᓂᖏᑦ ᒫᔾᔨ 20, 2020 ᐊᒻᒪ ᐊᐃᕆᓕ 11, 
2022 ᐊᑯᓐᓂᖓᓂ ᓄᓇᕗᒻᒥ.  

ᐊᔾᔨᙳᐊᖅ 2: Omicron-ᒥ ᖃᓂᒪᑲᑕᒃᑎᓪᓗᒋᑦ, ᓄᑖᕐᒥᒃ ᓄᕙᕐᔪᐊᕐᓇᖅ-19−ᒥ ᖃᓂᒻᒪᒃᑐᑦ 
ᐅᖃᐅᓯᐅᓚᐅᖅᑐᑦ ᐅᓪᓗᖏᑦ ᐊᕕᒃᑐᖅᓯᒪᔪᑦ ᒪᓕᒃᖢᒋᑦ.  
7 ᐅᓪᓗᐃᑦ ᑕᐃᒫᑐᐃᓐᓇᖅ ᓄᓇᕗᒻᒥ ᖃᐅᑕᒫ ᖃᓂᒻᒪᒃᑐᑦ ᓈᓴᖅᑕᐅᓯᒪᔪᑦ ᓴᖅᑭᔮᖅᑎᑕᐅᕗᑦ ᕿᕐᓂᖅᑐᒥᒃ ᑐᑭᓕᐊᖅᓯᒪᔪᒥᑦ. 
ᖃᐅᔨᒪᒋᑦ ᕿᑭᖅᑖᓗᖕᒥ ᐅᓄᕐᓂᖅᓴᐅᖕᒪᑕ ᑲᑎᖦᖢᒋᑦ ᐃᓄᖏᑦ ᑕᐃᒪᐃᒻᒪᑦ ᐅᓄᕐᓂᖅᓴᐅᓂᐊᕋᓱᒋᔭᐅᕗᑦ ᑭᕙᓪᓕᕐᒥ ᐅᕝᕙᓘᓐᓃᑦ 
ᕿᑎᕐᒥᐅᓂ.  

8 ᓄᓇᓖᑦ ᐊᒃᑐᖅᑕᐅᓂᖅᐹᖑᓚᐅᖅᐳᑦ Omicron ᓯᕗᓂᐊᒍᑦ ᖃᓂᒪᓐᓇᐅᔪᖅ. ᐊᔾᔨᒋᙱᖦᖢᓂᐅᒃ, 
Omicron−ᒥ ᖃᓂᒪᓐᓇᐅᑎᓪᓗᒍ ᓄᕙᕐᔪᐊᕐᓇᖅ-19−ᖃᖅᑐᑦ ᖃᐅᔨᔭᐅᓚᐅᖅᐳᑦ ᑕᒪᐃᓐᓂᒃ ᐊᕙᑎᓪᓗ 
ᑕᓪᓕᒪᑦ ᓄᓇᓕᖕᓂ. ᐋᓐᓂᐊᕐᕕᖕᒧᑦ ᐅᓂᒃᑎᑕᐅᔪᓂᑦ Omicron−ᒥ ᖃᓂᒪᓐᓇᐅᑎᓪᓗᒍ, ᐅᓄᕐᓂᖅᓴᐃᑦ ᓱᓕ 
ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᓐᓇᓚᐅᙱᒻᒪᑕ ᐅᕝᕙᓘᓐᓃᑦ ᐊᑕᐅᓯᑐᐊᕐᒥᒃ ᑲᐱᔭᐅᓯᒪᓚᐅᕐᒪᑕ 
ᑲᐱᔭᐅᓯᒪᙱᑦᑎᐊᒻᒪᕆᒃᖢᑎᒡᓘᓐᓃᑦ ᓄᕙᕐᔪᐊᕐᓇᖅ-19−ᖃᕐᓂᕋᖅᑕᐅᑎᓪᓗᒋᑦ.  

ᐋᓐᓂᐊᖃᕐᓇᙱᑦᑐᓕᕆᔨᑦ ᐊᑐᖅᑕᐅᖁᔭᖏᑦ  
ᑕᒪᐃᓐᓂᒃ ᖃᓄᐃᓕᐅᕈᑕᐅᔪᑦ ᓄᕙᕐᔪᐊᕐᓇᖅ-19 ᖃᓂᒪᓐᓇᐅᑎᓪᓗᒍ ᑐᕌᒐᖃᓚᐅᖅᐳᑦ 
ᐅᓄᕈᓐᓃᖅᐹᓪᓕᖅᑎᑦᑎᔪᒪᓪᓗᑎᒃ ᖃᓂᒻᒪᕐᔪᐊᑐᐃᓐᓇᕆᐊᓕᖕᓂᒃ ᐊᒻᒪᓗ ᐃᓅᔪᓐᓃᖅᑐᓂᒃ, 
ᐊᑲᐅᙱᓕᐅᕈᑎᖃᙱᓐᓂᖅᓴᐅᓗᑎᒡᓗ ᐃᓅᖃᑎᒌᑦ ᐊᒃᑐᐃᔾᔪᑕᐅᔪᑦ. ᐋᓐᓂᐊᖃᕐᓇᙱᑦᑐᓕᕆᔨᑦ 
ᑐᕌᕋᓱᐊᖅᑕᖓ ᐃᑲᔫᑎᐅᖁᓪᓗᒍ ᖃᔅᓯᑲᓪᓚᖕᓂᒃ ᐱᔾᔪᑕᐅᔪᓂᒃ ᑐᙵᕕᖃᓚᐅᖅᐳᑦ ᐅᑯᓂᖓᓗ ᐃᓄᖕᓄᑦ 
ᐊᔪᕐᓇᕈᑕᐅᓲᑦ ᐱᕙᓪᓕᐊᔾᔪᑕᐅᓪᓚᕆᓚᐅᖅᑐᑦ ᐳᕙᒃᑯᑦ ᓄᕙᒡᔪᐊᕐᓇᒧᑦ ᐊᐃᑦᑐᕐᓗᐃᑲᑕᒃᑐᓄᑦ ᓄᓇᕗᒻᒥ 
ᓄᓇᓕᖏᓐᓂ, ᐋᓐᓂᐊᕐᕕᖕᒥ ᑲᒪᒋᔭᐅᔪᓐᓇᖅᑐᑦ ᐊᒻᒪᓗ ᓄᓇᕗᒻᒥ ᖃᐅᔨᓴᖅᑕᐅᔪᓐᓇᖅᑐᑦ, ᖃᓂᒻᒪᒃᓯᒪᔪᑦ 
ᖃᔅᓯᐅᓂᖏᑦ ᓄᓇᕗᒻᒥ ᐊᓯᖏᓐᓂᒡᓗ ᑭᒑᖅᑐᐃᕕᐅᔪᓂ, ᐋᓂᐊᓕᕇᒃᑯᑎᑦ ᐊᑐᐃᓐᓇᐅᓂᖏᑦ, ᐊᓯᖏᓂᒡᓗ 
ᐱᔾᔪᑕᐅᔪᓂᑦ.   

ᐋᓐᓂᐊᖅᑐᓕᕆᔨᒃᑯᓐᓄ ᐃᑲᔫᑕᐅᓇᓱᒃᑐᑦ ᓄᓇᕗᒻᒥ ᓄᕙᒡᔪᐊᕐᓇᐅᑎᓪᓗᒍ ᐅᑯᐊᖑᓚᐅᖅᐳᑦ 
ᖃᓄᐃᓕᐅᕈᑕᐅᔪᑦ ᐱᐅᓯᒋᐊᖅᑕᐅᓪᓗᑎᒃ ᖃᐅᔨᓴᖅᑕᐅᑦᑎᐊᖅᖢᑎᒃ, ᓄᕙᒡᔪᐊᖅᑐᑦ ᐊᐃᑦᑐᕐᓗᐃᑲᑕᒃᑐᓪᓗ 
ᐊᐅᓚᑕᐅᓪᓗᑎᒃ, ᐋᓐᓂᐊᓕᕇᒃᑯᑎᑦ, ᐃᓕᓐᓂᐊᖅᑎᑦᑎᓂᖅ, ᐊᒻᒪᓗ ᑭᒃᑯᑐᐃᓐᓇᓂᒃ ᑐᓴᐅᒪᑎᑦᑎᓂᖅ.   
ᐊᒻᒪᓗᑦᑕᐅᖅ ᓄᓇᓕᓕᒫᓂᒃ ᐋᓐᓂᐊᖅᑐᓕᕆᔨᑦ ᐊᑐᖅᑕᐅᖁᔭᖏᑦ ᐋᓐᓂᐊᖃᕐᓇᙱᑦᑐᓕᕆᔨᑦ 
ᑐᐊᕕᕐᓇᖅᑐᒦᓐᓂᕋᐃᑎᓪᓗᒋᑦ ᐅᑯᐊᖑᓚᐅᖅᐳᑦ ᑲᑎᙵᔪᑦ ᐃᓄᒋᐊᓗᐊᖃᑦᑕᙱᓪᓗᑎᒃ, ᐃᓕᓐᓂᐊᕐᕖᑦ 
ᒪᑐᔭᐅᓪᓗᑎᒃ, ᖃᖓᑕᓲᒃᑯᓪᓗ ᐊᐅᓪᓚᑲᑕᓗᐊᕈᓐᓃᖅᖢᑎᒃ (ᐊᔾᔨᙳᐊᖅ 3). 

 

ᐊᔾᔨᙳᐊᖅ 3: ᐱᕕᒃᓴᕆᔭᐅᔪᑦ ᐋᓐᓂᐊᖅᑐᓕᕆᔨᓪᓗᐊᑕᑦ ᖃᓄᐃᓕᐅᖁᔨᓂᖏᑦ ᓄᕙᕐᔪᐊᕐᓇᖅ-19−ᒥᓪᓗ 
ᐱᓕᕆᐊᖑᔪᑦ ᓄᓇᕗᒻᒥ ᒫᔾᔨ  2020−ᒥ ᐊᐃᕆᓕ 2022−ᒧᑦ. 

 

ᓴᖅᑭᑦᑎᓗᑎᒃ ᐃᓚᒋᐊᖅᖢᒋᓪᓗ ᓄᓇᕗᒻᒥ ᓄᕙᕐᔪᐊᕐᓇᖅ-19−ᒧᑦ ᓇᓗᓇᐃᖅᑕᐅᔾᔪᑎᑦ ᖃᐅᔨᓴᖅᑕᐅᔪᓐᓇᖅᑐᑦ 
ᐅᓄᖅᓯᒋᐊᖅᖢᑎᒡᓗ ᐋᓐᓂᐊᖅᑐᓕᕆᔨᑦ ᐃᖅᑲᓇᐃᔭᖅᑎᖏᑦ ᓈᒻᒪᖅᑯᑦᑎᓪᓗᑎᒃ ᓄᓇᓕᖕᓂ ᐃᑲᔫᑎᐅᓂᐊᖅᑐᑦ 
ᖃᓂᒻᒪᒃᑐᓄᑦ ᖃᐅᔨᒋᐊᕐᕕᒃᓴᓂᓪᓗ ᐊᐅᓚᑦᑎᓂᕐᒧᑦ ᐱᓕᕆᐊᖑᔪᑦ. ᑕᐃᒪᐃᒻᒪᑦ, ᒪᕐᕉᖕᓂᒃ ᖃᐅᔨᓴᕐᕖᖕᓂᒃ 
(ᐃᖃᓗᖕᓂ ᑲᖏᖅᖠᓂᕐᒥᓗ) ᓯᕗᓪᓕᖅᐹᖑᓪᓗᑎᒃ ᐱᑎᑕᐅᓪᓗᑎᒡᓗ ᖃᐅᔨᓴᕈᑎᑦᑎᐊᕙᐅᓛᒥᒃ PCR−ᒧᑦ 
ᖃᐅᔨᓴᖅᑕᐅᔪᓄᑦ (BioFire®). ᑭᖑᓂᐊᒍᑦ, ᐋᓐᓂᐊᕐᕕᖕᒥ ᖃᐅᔨᓴᖅᑕᐅᔪᓐᓇᖅᑐᑦ (Abbott ID NowTM) 
ᐊᑐᐃᓐᓇᐅᓕᓚᐅᖅᐳᑦ ᑕᒪᐃᓐᓂᒃ ᓄᓇᓕᖕᓂ ᐋᓐᓂᐊᕐᕕᖏᓐᓂ. ᑭᖑᓂᐊᒍᓪᓗ -ᐃᓚᐃᓐᓇᖏᓐᓂ 
ᑐᓂᐅᖅᑲᐃᓚᐅᖅᐳᑦ ᐊᑭᖃᙱᑦᑐᒥᒃ ᐋᓐᓂᐊᕐᕕᖕᒥ ᑲᒪᒋᔭᐅᔪᑦ ᖃᓂᒻᒪᙱᒃᑲᓗᐊᕐᒪᖔᑦ ᖃᐅᔨᓴᕈᑎᒥᒃ 
ᓇᖕᒥᓂᖅ ᖃᐅᔨᓴᕐᓂᐊᖅᑐᓂᒃ.   

ᐋᓐᓂᐊᖅᑐᓕᕆᔨᑦ ᐱᓕᕆᐊᖏᑦ 
ᐋᓐᓂᐊᖅᑐᓕᕆᓂᕐᒧᑦ ᑐᐊᕕᕐᓇᖅᑐᑦ 

ᓄᓇᕘᑉ ᓯᓚᑖᓂ ᐃᓄᑐᐊᒃᑯᕕᑦ 
ᓄᕙᕐᔪᐊᕐᓇᖅ-19−ᒥ ᓇᓗᓇᐃᖅᑕᐅᔪᑦ ᖃᐅᔨᓴᖅᑕᐅᔾᔪᑎᖏᑦ GeneXpert−ᖃᕐᓂᖏᓐᓂ ᕿᑭᖅᑕᓂ ᐋᓐᓂᐊᕕᖕᒥ 
ᓄᕙᕐᔪᐊᕐᓇᖅ-19−ᒥ ᓇᓗᓇᐃᖅᑕᐅᔪᑦ ᖃᐅᔨᓴᖅᑕᐅᔾᔪᑎᖏᑦ BioFire−ᖃᕐᓂᖏᓐᓂ ᕿᑭᖅᑕᓂ ᐋᓐᓂᐊᕕᖕᒥ 

ᓄᕙᕐᔪᐊᕐᓇᖅ-19−ᒥ ᓇᓗᓇᐃᖅᑕᐅᔪᑦ ᖃᐅᔨᓴᖅᑕᐅᔾᔪᑎᖏᑦ BioFire−ᖃᕐᓂᖏᓐᓂ ᑲᖏᖅᖠᓂᕐᒥ ᖃᐅᔨᓴᕐᕕᖓᓂ 
ᓯᕗᓪᓕᕐᒥ ᓄᕙᕐᔪᐊᕐᓇᖅ−19 ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᑦ 18−ᒥᑦ ᐅᖓᑖᓂᓪᓗ ᐅᑭᐅᓕᖕᓄᑦ 
ᓄᕙᕐᔪᐊᕐᓇᖅ-19 POC-IDNow ᐊᑐᐃᓐᓇᕈᖅᑎᑕᐅᔪᖅ ᑕᒪᐃᓐᓂᒃ ᓄᓇᓖᑦ ᐋᓐᓂᐊᕐᕕᖏᓐᓂ 

ᓯᕗᓪᓕᕐᒥ ᓄᕙᕐᔪᐊᕐᓇᖅ−19 ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᑦ 12-ᒥᑦ 17−ᒧᑦ ᐅᑭᐅᓕᖕᓄᑦ 
ᓄᓇᓕᖕᓂ ᑕᒪᐃᓐᓂᒃ ᒪᑐᐊᖅᓯᒪᔭᕆᐊᖃᖅᑎᑕᐅᔪᑦ 

ᐃᓄᑑᔭᕆᐊᖃᖅᑎᑕᐅᔪᓄᑦ ᓂᕆᔭᒃᓴᓂᒃ ᐃᑲᔪᖅᑐᖅᑕᐅᔪᑦ 
ᖃᕆᓴᐅᔭᒃᑯᑦ ᓄᕙᕐᔪᐊᕐᓇᖅ-19−ᒧᑦ ᐱᔨᑦᑎᕋᖅᑕᐅᔪᑦ 

ᐃᒪᖅ ᑯᕕᖅᑕᖅᑕᐅᕙᓪᓕᐊᔪᖅ ᖃᐅᔨᓴᖅᑕᐅᑦᑎᐊᖅᑐᖅ ᐃᖃᓗᖕᓂ ᑲᖏᖅᖠᓂᕐᒥᓗ 
ᐱᖓᔪᖓᓂ ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᑦ ᑲᒪᒋᔭᐅᖏᓐᓇᖅᑐᒃᑯᕕᖕᒦᑦᑐᑦ ᐊᒻᒪᓗ ᐃᓄᒋᐊᒃᑐᒃᑯᕕᖕᒥ ᐃᒡᓗᖃᖅᑐᑦ  
ᓯᕗᓪᓕᕐᒥ ᓄᕙᕐᔪᐊᕐᓇᖅ−19 ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᑦ ᑕᓪᓕᒪᓂᒃ ᖁᓕᓪᓗ ᐊᑕᐅᓯᕐᒥᒃ ᐅᑭᐅᓕᖕᓄᑦ 

ᐱᖓᔪᖓᓂ ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᑦ 18−ᒥᑦ ᐅᖓᑖᓂᓪᓗ ᐅᑭᐅᓖᑦ 
ᐱᖓᔪᖓᓂ ᐋᓐᓂᐊᓕᕇᒃᑯᑎᒧᑦ ᑲᐱᔭᐅᔪᑦ 12−ᒥᑦ ᐅᖓᑖᓂᓪᓗ ᐅᑭᐅᓖᑦ 

ᓄᕙᕐᔪᐊᕐᓇᖅ-19−ᖃᕐᒪᖔᑦ ᖃᐅᔨᓴᖅᑕᐅᔾᔪᑎ ᓱᒃᑲᔪᑦ ᐊᑐᐃᓐᓇᕈᖅᑎᑕᐅᔪᖅ ᓂᕈᐊᖅᑕᐅᔪᓂᑦ ᓄᓇᓂᑦ 
ᓄᕙᕐᔪᐊᕐᓇᖅ-19−ᒧᑦ ᐱᓕᕆᐊᖑᔪᑦ 

ᓯᕗᓪᓕᖅᐹᖅ ᓱᓕᙱᑦᑐᖅ ᓄᕙᕐᔪᐊᕐᓂᕋᖅᑕᐅᔪᖅ ᒥᑦᑎᒪᑕᓕᖕᒥ 
ᓯᕗᓪᓕᕐᒥ ᓇᓗᓇᐃᖅᑕᐅᔪᖃᖅᐳᖅ ᓄᕙᒡᔪᐊᕐᓇᖅ-

  ᑲᖏᖅᖠᓂᒥ ᐊᐃᑦᑐᕐᓗᐃᖃᑦᑕᐅᑎᔪᑦ 
ᐊᕐᕕᐊᓂ ᐊᐃᑦᑐᕐᓗᐃᖃᑦᑕᐅᑎᔪᑦ 

ᑎᑭᕋᕐᔪᐊᕐᒥ ᐊᐃᑦᑐᕐᓗᐃᖃᑦᑕᐅᑎᔪᑦ 
ᐃᖃᓗᖕᓂ ᐊᐃᑦᑐᕐᓗᐃᖃᑦᑕᐅᑎᔪᑦ 

ᓴᓪᓕᕐᒥ ᑲᑎᓯᒪᔪᑦ 
ᓄᕙᕐᔪᐊᕐᓇᖅ-19−ᒧᑦ ᐱᓕᕆᐊᖑᔪᑦ ᑲᖏᖅᖠᓂᕐᒥ, ᐃᖃᓗᖕᓂ, ᑭᙵᕐᓂ, ᐅᕝᕙᓘᓐᓃᑦ ᖁᕐᓗᖅᑐᕐᒥ ᐊᑦᑎᒃᑐᑦ 

Omicron−ᒥ ᖃᓂᒪᓐᓇᖃᓕᖅᑎᓪᓗᒍ ᓄᓇᕘᓕᒫᒥ 

ᒫᑦᓯ ᒪᐃ ᔪᓚ
 

ᓯᑎᐱᕆ  ᓄᕕᐱᕆ ᓄᕕᐱᕆ ᒫᑦᓯ ᒪᐃ ᔪᓚ
 

ᓯᑎᐱᕆ  ᓄᕕᐱᕆ ᔮᓄᐊᕆ ᒫᑦᓯ 

ᑲᒪᒋᔭᐅᔪᓂᑦ ᐊᒃᑐᖅᑕᐅᔪᓂᓪᓗ ᐊᐅᓚᑦᑎᓂᖅ, ᐊᒻᒪᓗ ᐊᐃᑦᑐᕐᓗᐃᖃᑦᑕᐅᑎᔪᓂᑦ ᐊᐅᓚᑦᑎᓂᖅ, 
ᐃᑲᔫᑎᒃᓴᖃᕆᐊᖃᓪᓚᕆᓚᐅᖅᐳᑦ.  ᑕᒪᓐᓇ ᐊᑐᖅᑎᓪᓗᒍ ᐋᓐᓂᐊᖅᑐᓕᕆᔨᑦ ᐊᐃᑦᑐᐃᓐᓇᖅᑐᓂᑦ 
ᖃᐅᔨᓴᖅᑎᖏᑦ ᐱᓕᕆᓚᐅᖅᐳᑦ ᑐᓴᖅᑎᑦᑎᕙᓪᓕᐊᖏᓐᓇᖅᖢᑎᒃ ᖃᐅᔨᔭᐅᕙᓪᓕᐊᔪᓂᑦ, ᖃᐅᔨᓴᖅᑕᐅᔪᓂᑦ 
ᐊᒻᒪᓗ ᐋᓐᓂᐊᓕᕇᒃᑯᑎᒧᑦ ᑲᐴᑎᓂᑦ. ᖃᕆᓴᐅᔭᒃᑯᑦ ᓄᕙᕐᔪᐊᕐᓇᖅ-19−ᒧᖅ ᐃᖢᐊᖅᓴᐃᔨᑦ 
ᐱᔨᑦᑎᕋᕈᓐᓇᖅᑐᑦ ᓴᖅᑭᑎᑕᐅᓚᐅᖅᐳᑦ ᐃᑲᔪᖅᑐᐃᓂᐊᖅᑐᓂᒃ ᑲᒪᒋᔭᐅᔪᓂᑦ ᐊᒃᑐᖅᑕᐅᔪᓂᓪᓗ 
ᐊᐅᓚᑦᑎᓂᕐᒥᒃ ᐊᓯᖏᓐᓂᒡᓗ ᐱᔨᑦᑎᕋᐅᑎᓂᒃ. ᐃᑲᔫᑕᐅᓇᓱᒃᑐᓕᒫᑲᓴᑦ, ᓲᕐᓗ ᒪᑐᐊᖅᓯᒪᔭᕆᐊᖃᖅᑎᑕᐅᔪᑦ, 
ᐃᓕᓐᓂᐊᕐᕕᖕᒥ/ᓇᖕᒥᓂᕆᔭᐅᔪᓂᑦ/ᐃᖅᑲᓇᐃᔭᕐᕖᓪᓗ ᒪᑐᔭᐅᓪᓗᑎᒃ, ᓄᓇᕗᒻᒥ ᖃᔅᓰᓐᓇᐃᑦ 
ᐊᐅᓪᓚᕆᐊᖃᓕᖅᖢᑎᒃ, ᐃᓄᒋᐊᓗᐊᕆᐊᖃᕈᓐᓃᖅᖢᑎᒃ, ᐊᓯᖏᓐᓂᒡᓗ ᐋᓐᓂᐊᖃᕐᓇᙱᑦᑐᓕᕆᔨᑦ 
ᒪᓕᒃᑕᐅᖁᔭᖏᑦ, ᑐᙵᕕᖃᓚᐅᖅᐳᑦ ᓄᓇᓕᖕᓂ ᓄᕙᕐᔪᐊᕐᓇᖅ−19−ᖃᕐᓂᖏᓐᓂᒃ ᑕᐃᔅᓱᒪᓂᐅᑎᓪᓗᒍ. 
ᑲᑐᔾᔨᖃᑎᒌᒃᖢᑎᒃ ᐃᑲᔪᖅᑐᐃᔪᓐᓇᖅᓯᓚᐅᖅᐳᑦ ᐃᓄᖕᓂᒃ ᐃᓚᒌᓂᓪᓗ ᐊᓂᑦᑕᐃᓕᑎᑕᐅᔪᓂᑦ, ᐆᒃᑑᑎᒋᓗᒍ, 
ᓂᕆᔭᒃᓴᓂᒃ ᑐᓂᐅᖅᑲᐃᓪᓗᑎᒃ ᓴᓗᒻᒪᖅᓴᐅᑎᓂᓪᓗ.   

Omicron ᖃᓂᒻᒪᓐᓇᐅᑉ ᓯᕗᓂᐊᒍᑦ, ᐅᓇ ᓯᕗᓪᓕᐹᖑᖃᑕᐅᓚᐅᖅᑐᖅ ᐃᓄᒋᐊᒃᑐᓄᓪᓗ ᐃᑲᔫᑎᐅᓇᓱᒃᖢᓂ 
ᐃᓄᑐᐊᒃᑯᕕᖕᒥ ᐊᑐᓕᖅᑎᑦᑎᓪᓗᑎᒃ. ᓄᓇᕗᒻᒥᐅᑦ ᐅᓪᓗᓄᑦ ᖁᓕᓪᓗ ᑎᓴᒪᓄᑦ ᐃᓄᑐᐊᒃᑯᕕᖕᒦᖃᑦᑕᕆᐊᖃᓚᐅᖅᐳᑦ 
ᓇᓗᓇᐃᖅᑕᐅᓯᒪᔪᒥᑦ ᖃᓪᓗᓈᓂ ᐃᓂᒋᑎᑕᐅᔪᒥᑦ ᓄᓇᕗᒻᒧᑦ ᐅᑎᓚᐅᙱᑎᓪᓗᒋᑦ ᐊᒻᒪᓗ ᓄᓇᕗᒻᒥᐅᑕᐅᙱᑦᑐᑦ 
ᐊᐅᓪᓚᑲᑕᓗᐊᕆᐊᖃᕈᓐᓃᖅᖢᑎᒃ. ᐃᖅᑲᓇᐃᔭᕆᐊᖃᓪᓚᕆᒃᑐᑦ ᑭᑭᑕᐅᓯᒪᓚᐅᖅᐳᑦ ᐃᓄᑐᐊᒃᑯᕕᖕᒦᑦᑕᕆᐊᓕᖕᓂᑦ 
ᐱᔭᕆᐊᓕᖕᓂᒃ ᐱᔨᑦᑎᕋᕈᓐᓇᖁᓪᓗᒋᑦ ᐊᒻᒪᓗ ᓄᓇᕗᒻᒧᑦ ᐃᓯᕈᓐᓇᖅᑎᑕᐅᓪᓗᑎᒃ ᐊᔪᕆᖅᓲᔾᔭᐅᓯᒪᓪᓗᑎᒃ 
ᐃᓅᖃᑎᖃᓗᐊᕆᐊᖃᙱᖦᖢᑎᒃ ᐱᓕᕆᕝᕕᒋᔭᖓᑕ ᓯᓚᑖᓂ ᒪᑐᐊᖅᓯᒪᔭᕆᐊᖃᖅᑎᑕᐅᓪᓗᑎᒡᓗ ᓄᓇᕗᒻᒧᑦ 
ᐃᓯᕐᓂᐊᓕᕌᖓᒥᒃ. ᐃᖅᑲᓇᐃᔭᕆᐊᖃᓪᓚᕆᒃᑐᑦ ᐅᑯᐊᖑᔪᑦ ᐋᓐᓂᐊᕐᕕᖕᒥ ᐃᖅᑲᓇᐃᔭᖅᑏᑦ, ᓇᓗᓇᐃᖅᑕᐅᓯᒪᔪᑦ 
ᑭᓱᓕᕆᔩᑦ, ᐃᖅᑲᓇᐃᔭᖅᑎᓪᓗ ᖃᖓᑕᓲᒃᑯᕕᖕᒥ ᐃᖏᕐᕋᑎᑦᑎᔭᕆᐊᓖᑦ ᖃᖓᑕᓲᒃᑯᓪᓗ ᐅᓯᔭᐅᕙᒃᑐᓂᑦ.  

ᓄᓇᕗᑦ ᓯᕗᓪᓕᖅᐹᒥ ᑎᑭᑕᐅᓚᐅᖅᐳᑦ ᓄᕙᕐᔪᐊᕐᓇᖅ-19−ᒧᑦ ᑲᐴᑎᓂᒃ ᑎᓯᐱᕆᐅᑉ ᓄᙳᐊᓂ 2020−ᒥ. 
ᓵᑕᖅᑕᐅᓯᒪᔪᑦ ᖃᖓᑕᓲᑦ ᑲᐴᑎᓂᒃ ᓄᓇᓕᖕᓄᐊᖅᑎᕆᔪᑦ ᐃᖢᐊᖅᓴᐃᔨᐅᖃᑎᒌᓂᓪᓗ ᐋᓐᓂᐊᕐᕕᖕᓂ 
ᑲᐴᕋᐃᓂᐊᖅᖢᑎᒃ ᐱᓕᕆᐊᖑᓚᐅᖅᐳᖅ ᔮᓄᐊᕆ ᐊᑐᖅᑎᓪᓗᒍ 2021−ᒥ. ᐃᖃᓗᖕᓂ, ᐃᓐᓇᐃᑦ 
ᐊᒃᑐᖅᑕᐅᓴᕋᐃᓐᓂᖅᓴᓪᓗ ᑲᑎᙵᔪᑦ ᑲᐱᔭᐅᖅᑳᓚᐅᖅᐳᑦ, ᑭᖑᓂᐊᒍᓪᓗ ᑭᒃᑯᑐᐃᓐᓇᐃᑦ ᑲᐱᔭᐅᑲᑕᓕᖅᖢᑎᒃ 
ᐅᑭᐅᖏᑎᒍᑦ. ᑕᐃᔅᓱᒪᓂ, ᐃᓐᓇᑐᐊᑦ ᑲᐱᔭᐅᔪᓐᓇᓚᐅᖅᐳᑦ. ᑲᒋᔭᐅᔪᑦ ᐅᓄᖅᑐᒻᒪᕆᐊᓘᓚᐅᖅᐳᑦ 
ᑲᔪᓯᑎᑕᐅᓂᖓᓗ ᐃᖏᕐᕋᑦᑎᐊᓚᐅᖅᐳᖅ ᓈᒻᒪᖅᑯᑦᑎᓪᓗᑎᒡᓗ. ᓄᓇᓕᖕᓂ 
ᐃᓚᐅᖃᑕᐅᔭᕆᐊᖃᓪᓚᕆᓚᐅᖅᐳᑦ ᐃᑲᔪᖅᑐᐃᔭᕆᐊᖃᓪᓚᕆᒃᖢᑎᒡᓗ. ᑲᔪᓯᑎᑕᐅᑎᓪᓗᒍ 
ᑲᔪᓯᑦᑎᐊᕈᓐᓇᓚᐅᖅᐳᖅ ᐊᐅᓚᑦᑎᑦᑎᐊᖅᖢᑎᒃ ᓄᓇᕗᑦ ᒐᕙᒪᒃᑯᑦ ᓯᓚᑖᓃᑦᑐᓂᓪᓗ ᐱᓕᕆᖃᑕᐅᔪᓂᑦ.  

ᑲᐱᔭᐅᔪᓐᓇᖅᑎᑕᐅᔪᑦ ᐃᓚᒋᐊᖅᑕᐅᓚᐅᖅᐳᑦ 2021 ᐊᑐᖅᑎᓪᓗᒍ ᐋᓐᓂᐊᖃᕐᓇᙱᑦᑐᓕᕆᒃᑯᑦ ᑲᓇᑕᒥ 
ᐱᔪᓐᓇᖅᑎᑕᐅᓕᕌᖓᒥᒃ ᑲᐴᑎᒧᑦ ᒪᒃᑯᖕᓂᖅᓴᐃᑦ. ᓄᕕᐱᕆ 2021 ᑎᑭᓚᐅᙱᑎᓪᓗᒍ, ᓄᓇᕗᒻᒥᐅᓕᒫᑦ 
ᐅᑭᐅᓕᑦ ᑕᓪᓕᒪᓂᒃ ᐅᖓᑖᓂᓪᓗ ᑲᐱᔭᐅᔪᓐᓇᖅᓯᓚᐅᖅᐳᑦ. ᐃᓄᖏᑕ ᖃᔅᓯᐅᓂᖏᑦ ᐱᓇᓱᐊᕈᓯᑕᒫᑦ 
ᖃᐅᔨᒋᐊᖅᑕᐅᖃᑦᑕᓚᐅᖅᐳᑦ ᑐᓐᓂᖅᑯᑕᐅᕙᒃᖢᑎᒡᓗ ᑲᓇᑕᓕᒫᒥᑦ, ᐊᓯᖏᓂᓪᓗ ᑲᓇᑕᒥ ᐅᑭᐅᖅᑕᖅᑐᒥᓗ 
ᐊᕕᒃᑐᖅᓯᒪᔪᓂᑦ. 2022 ᕿᑎᐊᓂ, ᑲᐱᔭᐅᓯᒪᔪᑦ ᓄᓇᕗᒻᒥ ᐊᓯᖏᓐᓂ ᑲᓇᑕᒥ ᐊᔾᔨᖃᐸᓗᓕᓚᐅᖅᐳᑦ 
ᖁᑦᑎᖕᓂᖅᓴᐅᓪᓗᑎᒃ ᓯᕗᓪᓕᕐᒥ ᒪᕐᕉᖕᓂᒃ ᑲᐱᔭᐅᔭᕆᐊᖃᖅᑎᑕᐅᔪᑦ ᑭᓯᐊᓂ ᐅᓄᙱᓐᓂᖅᓴᐅᓪᓗᑎᒃ 
ᑲᐱᔭᐅᒃᑲᓐᓂᕆᐊᖃᖅᑎᑕᐅᔪᑦ. 

ᐱᓕᕆᐊᖑᓂᖓ ᐊᓯᔾᔨᓚᐅᖅᐳᖅ Omicron-ᒥ ᖃᓂᒪᓐᓇᐅᓕᖅᑎᓪᓗᒍ ᒫᓐᓇ ᓴᐳᔾᔭᐅᓯᒪᓕᖅᑐᑦ ᐃᓄᐃᑦ 
ᑕᐅᑐᒃᖢᒋᑦ, ᑲᐴᑎᑦ ᐊᑐᐃᓐᓇᐅᓕᕐᓂᖏᓐᓄᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᒪᓕᒃᑕᐅᖁᔭᐅᔪᑦ 

ᐊᑐᓗᐊᕈᓐᓃᖅᐸᓪᓕᐊᓕᓚᐅᖅᐳᑦ ᓄᓇᕘᓕᒫᒥ ᕕᕝᕗᐊᕆᐅᑉ ᓄᙳᐊᓂ 2022−ᒥ ᓄᕙᕐᔪᐊᕐᓂᕋᖅᑕᐅᔪᑦ 
ᐅᓄᕈᓐᓃᖅᐸᓪᓕᐊᓕᖅᑎᓪᓗᒋᑦ ᓄᓇᓕᖕᓂ ᑕᒪᐃᓐᓂᐸᓗᒃ. ᒫᔾᔨᐅᑉ ᓄᙳᐊᓂ, ᖃᓂᒃᓴᓚᐅᖅᑐᓂᑦ 
ᖃᐅᔨᓴᖃᑦᑕᓚᐅᖅᑐᑦ ᓄᖅᑲᖅᑎᑕᐅᓚᐅᖅᐳᖅ ᐊᒻᒪᓗ ᐃᓄᑐᐊᒃᑯᕕᖕᒦᑦᑕᕆᐊᖃᕈᓐᓃᖅᖢᑎᒃ. 
ᒪᓕᒃᑕᐅᖁᔭᐅᔪᓕᒫᑦ ᓄᕘᓕᒫᒥ ᐊᑐᓗᐊᕈᓐᓃᖅᑎᑕᐅᓚᐅᖅᐳᑦ ᐊᐃᕆᓕ 11, 2022−ᒥ 
ᒪᑐᐊᖅᓯᒪᔭᕆᐊᖃᕈᓐᓃᖅᖢᑎᓘ ᓄᕙᕐᔪᐊᕐᓇᖅ−19−ᓕᑦ ᐃᓄᐃᑦ. 

ᓄᖅᑲᕈᑎᒋᓗᒍ  
ᓈᓴᖅᑕᐅᑦᑎᐊᕈᓐᓇᙱᓚᑦ ᓄᕙᕐᔪᐊᕐᓇᖅ-19−ᒧᑦ ᐊᒃᑐᖅᑕᐅᓚᐅᖅᑐᑦ ᓄᓇᕗᒻᒥᐅᑦ. ᑖᓐᓇ ᐅᓂᒃᑳᖅ 
ᓇᐃᓈᖅᓯᒪᔪᒥᒃ ᐅᓂᒃᑲᐅᓯᖃᖅᐳᖅ ᐊᐃᑦᑐᐃᓐᓇᖅᑐᒥᒃ ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᔨᓄᑦ 
ᐃᑲᔫᑕᐅᓇᓱᒃᑐᓂᒃ, ᑭᓯᐊᓂ ᓇᓗᓇᐃᖅᑕᐅᓯᒪᕗᖅ ᐃᑲᔫᑎᐅᓇᓱᒃᑐᑦ ᐃᓗᓕᓕᒫᖏᑦ ᐅᖃᐅᓯᐅᙱᒻᒪᑕ 
ᐅᕝᕙᓘᓐᓃᑦ ᑲᑐᔾᔨᖃᑎᒌᒍᑕᐅᓚᖅᑐᓂᑦ ᐋᓐᓂᐊᕐᕕᖕᒥ ᑲᒪᒋᔭᐅᔪᓄᑦ, ᐅᖁᒪᐃᓐᓂᕐᓂᐊᕐᕕᖕᒥ, ᐊᒻᒪᓗ 
ᑲᑐᔾᔨᖃᑎᒌᓕᒫᓂᑦ ᓄᕙᕐᔪᐊᕐᓇᐅᑎᓪᓗᒍ. ᐅᑯᐊᖑᔪᑦ ᑐᓴᐅᒪᑎᑦᑎᓗᑎᒃ ᐋᖅᑭᒃᓱᐃᓗᑎᒡᓗ ᐊᔾᔨᒌᙱᑦᑐᓂᑦ 
ᐱᓕᕆᖃᑎᒌᓂᑦ, ᐅᑯᐊᓗ ᓄᓇᓕᖕᓂ ᐊᒻᒪᓗ ᕼᐋᒻᒪᓚᒃᑯᓐᓂ, ᐃᓄᐃᑦ ᑲᑐᔾᔨᖃᑎᒌᑦ, ᐃᓛᒃᑯᑦ ᑲᑐᔾᔨᖃᑎᒌᑦ, 
ᐋᓐᓂᐊᖃᕐᓇᙱᑦᑐᓕᕆᔨᑦ ᐊᓯᖏᓪᓗ ᐱᓕᕆᕝᕖᑦ. ᐋᓐᓂᐊᖅᑐᓕᕆᔨᒃᑯᑦ, ᑲᑐᔾᔨᖃᑎᖃᓪᓚᕆᓚᐅᖅᐳᑦ 
ᐋᓐᓂᐊᕐᕕᖕᒥ ᑲᒪᒋᔭᐅᔪᓂᑦ ᐅᖁᒪᐃᓐᓂᕐᓂᐊᕐᕕᖕᓂᓪᓗ ᐱᔨᑦᑎᕋᐅᑎᓂᒃ ᐱᔭᕆᐊᖃᓚᐅᖅᐳᑦ 
ᑲᔪᓯᑦᑎᐊᖁᓪᓗᒋᑦ ᑲᒪᒋᔭᐅᔪᓂᑦ.  

ᐋᓐᓂᐊᖃᕐᓇᙱᑦᑐᓕᕆᔨᑦ ᑐᐊᕕᕐᓇᖅᑐᒦᑎᓪᓗᒋᑦ ᓄᓇᕗᒻᒥ ᓄᕙᕐᔪᐊᕐᓇᐅᑎᓪᓗᒍ, ᐋᓐᓂᐊᖅᑐᓕᕆᔾᔪᑎᑦ 
ᐃᓄᖏᓪᓗ ᐅᔾᔨᖅᓱᕐᓂᖅᓴᐅᓚᐅᖅᐳᑦ ᑭᐅᔭᐅᖃᑦᑕᕐᓗᑎᒃ ᐊᓯᔾᔨᖅᐸᓪᓕᐊᓗᑎᒡᓗ ᓄᕙᕐᔪᐊᕐᓇᖅ-19 
ᐊᒃᑐᐃᓂᖓᓄᑦ ᓇᓂᑐᐃᓐᓇᑦᑎᐊᖅ ᐃᓅᖃᑎᒌᓂᑦ. ᓄᕙᕐᔪᐊᕐᓇᖅ-19−ᒧᑦ ᓱᓕ 
ᐅᔾᔨᕆᔭᐅᔭᕆᐊᖃᓪᓚᕆᒃᑎᓪᓗᒍ, ᐊᓯᖏᑦ ᐋᓐᓂᐊᕈᑕᐅᕙᒃᑐᑦ ᐊᒃᓱᕈᕐᓇᖅᑐᑦ ᓱᓕ ᐱᑕᖃᖅᐳᑦ. 

ᐋᓐᓂᐊᖅᑐᓕᕆᔨᑦ ᖃᓂᒪᓐᓇᒥ ᐊᐃᑦᑐᕐᓗᐃᓂᑐᐃᓐᓇᐅᙱᒻᒪᑦ, ᐊᐃᑦᑐᕐᓗᐃᖃᑦᑕᐅᑎᓂᕐᓗ 
ᐊᕙᓗᓯᒪᓪᓗᓂ ᓄᕙᕐᔪᐊᕐᓇᖅ-19 ᐅᖓᑖᓄᑦ. ᐱᓕᕆᖃᑎᒌᑦ ᑲᑐᔾᔨᖃᑎᒌᖃᑦᑕᖅᐳᑦ ᐊᕐᕕᓂᓕᖕᓂᑦ 
ᐋᓐᓂᐊᖅᑐᓕᕆᔨᑦ ᐊᐅᓚᓂᖏᓐᓂᒃ ᐱᓗᐊᖅᑐᒥ ᑲᓇᑕᒥ ᓇᓗᓇᐃᖅᑕᐅᓯᒪᔪᓂᑦ: ᐃᓄᒋᐊᒃᑐᑦ 
ᖃᓄᐃᙱᓐᓂᖏᓐᓂᒃ ᖃᐅᔨᓴᕐᓂᖅ, ᖃᓄᐃᙱᓐᓂᖏᓐᓂᒃ ᖃᐅᔨᓴᑦᑎᐊᕐᓂᖅ, ᖃᓄᐃᙱᓐᓂᖏᑦ 
ᓴᐳᔾᔭᐅᓯᒪᓗᑎᒃ, ᖃᓄᐃᙱᓐᓂᖏᓐᓂᒃ ᓴᖅᑭᔮᖅᑎᑦᑎᒃᑲᓐᓂᕐᓂᖅ, ᖃᓂᒻᒪᒃᑕᐃᓕᒪᑎᑦᑎᓂᖅ 
ᐋᓐᓂᖅᑎᑦᑎᑦᑕᐃᓕᒪᓂᖅ, ᐊᒻᒪᓗ ᑐᐊᕕᕐᓇᖅᑐᓄᑦ ᐱᕙᒌᔭᕐᓂᖅ ᑭᐅᔾᔪᑎᖃᕐᓂᕐᓗ. ᐅᑯᐊ 
ᐱᕙᓪᓕᐊᑎᑕᐅᓪᓗᐊᑕᖅᑐᑦ ᓯᕗᓂᒃᓴᒥ ᖃᓄᐃᙱᑦᑐᑦ ᖃᓄᐃᓕᖓᓂᖏᑦ ᐅᓂᒃᑳᓕᐊᑦ ᐱᐅᓯᒋᐊᖁᓪᓗᒋᑦ 
ᐅᑯᐊᓗ ᑐᑭᓯᒋᐊᕈᑎᒃᓴᐃᑦ ᐱᐅᓯᒋᐊᖅᑎᓪᓗᒋᑦ ᐃᓄᖕᓄᑦ ᐱᔾᔪᑕᐅᓕᖅᐸᒃᑐᑦ ᐊᒃᑐᖅᑕᐅᓂᖏᓪᓗ 
ᓄᓇᕗᒻᒥᐅᑦ ᖃᓄᐃᙱᑦᑐᑦ, ᐃᑲᔪᖅᑐᐃᓗᑎᒃ ᐋᓐᓂᐊᕐᕕᖕᒥ ᖃᐅᔨᓴᖅᑕᐅᔪᓐᓇᖅᑐᑦ ᓄᓇᕗᒻᒥ, ᐊᒻᒪᓗ 
ᐱᓕᕆᐊᕆᔭᕗᑦ ᐃᓚᓕᐅᑎᑦᑎᐊᕐᓗᒋᑦ ᐅᓄᕐᓂᖏᑐᐊᖑᙱᑦᑐᖅ (ᖃᔅᓯᐅᓂᖏᑦ ᖃᐅᔨᓴᖅᑕᐅᔪᓪᓗ) 
ᑎᑎᕋᖅᓯᒪᔪᑦ ᐱᐅᓂᖏᓪᓗᑦᑕᐅᖅ (ᐅᓂᒃᑳᖅᑕᐅᔪᑦ ᐊᑐᖅᑕᐅᓯᒪᔪᓪᓗ) ᒥᒃᓵᓄᑦ ᑎᑎᕋᖅᓯᒪᔪᑦ. 

